
ПОЧИТУВАНИ ЧИТАТЕЛИ

Првиот број на ова списание беше промотивен 
и ревијален. Вториот број веќе  ја следи и исполнува 
основната намена на списанието МК Осигурување - 
актуелни информации и едукација.

Актуелна информација на почеток на 2015 г. е да се види сликата на 
вкупниот бизнис за осигурување во минатата година и предизвиците во 
оваа година. Преку интервју, со конкретни прашања, беше наједноставно 
директорот на Националното биро за осигурување да ни ги  претстави 
своите видувања. Начинот на кој почнува секое осигурување е договарање на 
две страни. Клучниот збор во една ваква трансакција е „договарање“ што на-
ведува дека треба да има ДОГОВОР меѓу двете страни. Историските пода-
тоци водат сè до петнаесеттиот век од кога датира  пронајдената пишана 
полиса за осигурување, односно пишан договор.

Токму тој базичен услов за постоење на осигурувањето е главна тема 
на овој број. Без договор и договарање не може да постои осигурување. Какви 
сè форми на договори постојат и како се квалификувани според формата и 
содржината e  правно прашање, но практичната примена во секојдневната 
дејност на осигурувањето не може да биде исполнета  во целост доколку не се 
познаваат правните варијанти на договорот.

Договорот  за осигурување е дел од правниот систем во секоја држава.
Поимот „правен систем“ е широка дефиниција за вкупната обемна правна 
легислатива во една држава. За оние на кои им е потребна инстант 
информација за законските основи на кои е поставено осигурувањето 
во Македонија, или правото не им е примарна дејност, неопходно е да се 
одредат рамките  кои ќе одбележат кој дел од правниот систем е специјален, 
неопходен за примена во осигурителната дејност. Заради тоа, во овој број е 
обработена и тема која укажува на правната рамка на системот за осигуру-
вање во Македонија.

Ниту познавањето на договорите, ниту познавањето на законските 
и подзаконските прописи нема да бидат доволни ако не се познаваат 
основните поими специфични за дејноста осигурување. Поимникот на 
изрази од осигурување ќе биде третиот неопходен  фундамент на основите 
на познавање и примена на осигурувањето. Претставувајќи ги посебните, 
специфични продукти од осигурување, нови видови на осигурување, ќе помогнат 
да допреме до широката лепеза продукти на осигурување која секојдневно се 
зголемува благодарение на инвентивноста на компаниите за осигурување или 
барањата на осигурениците. 

Секако не отстапуваме од започнатата практика да ги претставуваме 
сите членки на Националното биро на Македонија, и тоа според редоследот 
на формирање. Бирото на Македонија како свои членки ги смета и друштвата 
за животно осигурување. Поради тоа, тие имаат отворена покана да се 
претстават на читателите на нашето списание.

Се надеваме дека во оваа 2015 г. ќе имаме задоволство да презентираме 
пораст на осигурувањето во Македонија.

И Н Т Е Р В Ј У

МЕНАЏИРАЊЕ СО ПРЕДИЗВИЦИТЕ - 
СТРАТЕГИЈА НА КОМПАНИИТЕ

м-р Трајче Латиновски, генерален директор на НБО

Господине Латиновски, неодамна Национално-
то биро за осигурување на Република Македо-
нија прослави убав јубилеј - 20 години од свое-
то основање. Која е најголемата придобивка од 
постоењето и работењето на Бирото?

Националното биро за осигурување на Репу-
бликa Македонијa, со приемот како рамноправна 
членка во Советот на Бироа, во мај 1994 г., за-
почна со работа и така стекна можност да издава 
зелен картон. Ова им овозможи на граѓаните на 
Република Македонија непречено да патуваат во 
сите држави во регионот, во Европа и поширо-
ко. Посебно голем бенефит од воспоставување-
то на Националното биро за осигурување имаа 
транспортните претпријатија кои со купувањето 
на зелениот картон не мораа да плаќаат високи 
цени за гранично осигурување при влез во секоја 
држава до крајната дестинација.

Националното биро за осигурување, покрај 
своите надлежности, во согласност со Догово-

рот за основање, Законот за задолжително оси-
гурување од автомобилска одговорност, Законот 
за супервизија на осигурувањето, Внатрешните 
Регулативи на Советот на Бироа со седиште во 
Брисел, како и со Критскиот Договор, перма-
нентно се развива овие 20 години и се усовршува 
како професионална асоцијација во интерес на 
своите членки. 
Во рамките на свеченоста, во работниот дел, 
беа организирани три тркалезни маси. За што 
стана збор на истите?

Темите и проблематиките кои беа третира-
ни, гледано преку пројавениот интерес од стра-
на на институциите и компаниите, ја потврдија 
својата оправданост. Искусни модератори од 
регионот, по актуелни теми, успеаја да развијат 
широка дискусија и стручни расправи со темат-
ска проблематика. Овој работен дел во рамките 
на свеченоста, односно тркалезната маса, пока-

Присуството на 15 компании на паза-
рот, од кои 11 за неживот и 4 за осигу-
рување живот, го прават македонскиот 
осигурителен пазар високо компетити-
вен. Доколку компаниите успеат да раз-
вијат бизнис и да го подигнат нивото 
на премија од 56 ЕУР по жител на 100 
ЕУР, како што веќе имаат повеќе држа-
ви во регионот, тогаш ќе имаме пазар 
од 200.000.000 ЕУР, а сега целиот пазар 
изнесува 120.000.000 ЕУР

жа колку на нашиот осигурителен пазар му е по-
требна размена на искуства и соработка, не само 
во рамките на регионот, туку и пошироко. Ова, 
од едноставна причина што Република Македо-
нија е пред вратите за членство во Европската 
Унија каде што важат други правила и стандарди 
во бизнисот.

Како што споменав погоре, Националното 
биро за осигурување има облигаторни обврски и 
задолженија дефинирани во Договорот за осно-
вање, склучен помеѓу членките, односно 11 оси-
гурителни друштва, Статутот и Правилникот кои 
ги носи Управниот одбор на Националното биро 
за осигурување, како и јавните овластувања де-
финирани со Законот за задолжително осигуру-
вање и Законот за супервизија на осигурувањето 
и меѓународните одредби, односно Внатрешните 
Регулативи на Советот на Бироа со седиште во 
Брисел.

 Во текот на 2014 г. се одржаа 3 работилници, 
семинари каде што носител беше НБО. Целта на 
овие семинари беше што повеќе вработени да се 
едуцираат и да ги освежат своите знаења, како и 
да се запознаат со новините во областа на рабо-
тењето со зелениот картон, односно со меѓуна-
родните штети.

Бизнис осигурувањето е по многу што специ-
фично во однос на другите слични бизниси. Тука, 
пред се мислам на постапувањето со, и реша-
вањето на штетите, кои настанале по основ на 
меѓународно осигурување (меѓународна автомо-
билска одговорност), по основ на осигурување 
со зелен картон. Исто така, во компаниите често 
пати има прием на млади кадри или флуктуација 
од една на друга позиција. Сето ова, ја наметнува 
потребата за уште поголема едукација и размена 
на искуства. Затоа, соработката помеѓу компани-
ите и НБО е неизбежна.
Со оглед на јавните законски надлежности во 
работењето на НБО, освен со компаниите кои 
се Ваши членки, со кои институции уште сора-
ботувате?

 Ако НБО е дел од системот осигурување во 
Република Македонија и има јавни овластувања, 
неминовна е соработката со владините институ-
ции. Морам да истакнам дека со сите институции 
и министерства имаме многу блиска и професи-
онална комуникација. Имено, во интерес на раз-
војот на бизнисот, во сите работни групи за одлу-

чување по крупни прашања кои се формираат од 
страна на институциите и министерствата, а се 
однесуваат на бизнисот осигурување, вклучени 
се стручните служби на Националното биро за 
осигурување.
Зелениот картон како документ за осигурување 
во меѓународниот патнички сообраќај е во фо-
кусот на Вашето работење?

Ова осигурување е доброволно, односно зеле-
ниот картон како меѓународна исправа за осигу-
рување го купува оној граѓанин кој има потреба 
и патува надвор од Република Македонија. Со 
измената направена на 01.09.2012 г., зелениот 
картон се структуираше временски и ценовно 
според побарувањата на граѓаните, а пред се на 
транспортните компании. Статистички гледано, 
од година на година, расне бројот на издадени 
зелени картони, така што денес имаме веќе 35% 
учество на зелени картони во однос на вкупно 
осигурени моторни возила во Р.Македонија.

Вака структуиран зелен картон, временски и 
ценовно, овозможува компаниите да обезбедува-
ат средства за исплата на штети во рокови дефи-
нирани со Внатрешните Регулативи на Совeтот 
на Бироа, за покривање на други трошоци (ре-
осигурување на зелениот картон, одржување на 
Гарантниот Фонд). Ова е многу важно прашање, 
затоа што доколку се наруши редовноста во 
плаќањето на штети, по основ на зелениот кар-
тон, НБО може да биде ставено под мониторинг 
од страна на Советот на Бироа. Мониторингот 
би значел дополнителни финансиски гаранции 
кои би требало да ги обезбедат осигурителните 
друштва кои продаваат зелен картон. 
Какви се Вашите сознанија за деловните резул-
тати на Вашите членки во годината што изми-
на?

 Званичните резултати од Q3 – 30.09. во 2014 
г., по неколку параметри, покажуваат дека оси-
гурителните друштва ќе ја завршат 2014 г. со до-
сега највисоки постигнати финансиски резулта-
ти. Ова ги потврдува и незваничните резултати 
од 30.09.2014 г. Индустријата има раст од 6%, од 
кои 4,60% во неживотно осигурување и 21.86% 
во осигурувањето живот. Може да се оцени дека 
компаниите се доволно капитализирани, капи-
тално усогласени, со целосна покриеност на тех-
ничките резервации и адекватна резервираност. 
Ова дава сигурност дека долгорочно осигурител-
ната индустрија ќе биде стабилна. Потребно е да 
се анализира дали високите позитивни резултати 
доаѓаат од тековната година и од „Core Business“, 
или се резултат на вонредните приходи по извр-
шените вреднувања и усогласувања кои се спро-

Од 600 илјади станбени единици, осигурени се само 5%, а 
од 40 илјади регистрирани фармери осигурени се само 3 
илјади.

ведени во претходните години. За да можат овие 
трендови да се задржат на подолг рок, компани-
ите мораат да одвојат и да вложат во така наре-
чено финансиско описменување, со што би се 
подигнало нивото на осигурителната култура во 
Р.Македонија. Ова ќе има импакт врз повисокиот 
раст на бруто заработката.

Во функција на подигање на осигурителната 
култура, компаниите одлучија за прв пат на ма-
кедонскиот пазар да излезе часопис за теорија 
и пракса во осигурувањето „МК Осигурување“. 
Носител на овој проект е Националното биро за 
осигурување.
Во Вашите јавни настапи инсистирате на по-
голема посветеност на чинителите на осигури-
телниот пазар, во приближувањето на услугите 
до клиентите. На што конкретно мислите? 

Пред сè, присуството на 15 компании на па-
зарот, од кои 11 компании за неживот и 4 ком-
пании за осигурување живот, го прават македон-
скиот осигурителен пазар високо компетитивен. 
Доколку компаниите успеат да развијат бизнис 
и да го подигнат нивото на премија од 56 ЕУР, 
по жител на 100 ЕУР, како што веќе имаат по-
веќе држави во регионот, тогаш ќе имаме пазар 
од 200.000.000 ЕУР, а сега целиот пазар изнесува 
120.000.000 ЕУР.

 За ова постои реален потенцијал во граѓан-
ските индивидуални осигурувања. Од 600.000 
станбени единици, осигурени се само 5%, од 
40.000 регистрирани фармери, осигурени се само 
3.000. Воведувањето и развојот на дополнително 
здравствено осигурување, развојот на животно-
то осигурување и зголемувањето на учеството на 
осигурувањето живот во вкупната премија од 9% 
на 25% како што е во регионот, претставуваат го-
леми предизвици пред осигурителните друштва.
Споменатите бројки сугерираат на понатомо-
шен пораст во сферата на осигурителниот биз-
нис. Какви се Вашите прогнози и што во 2015 
година ќе биде приоритет на Националното 
биро за осигурување?

Очекуваните резултати за 2014 г. даваат на-
деж дека во 2015 г. осигурителниот бизнис ќе 
биде во пораст до ниво на порастот на БДП или 
повисок за неколку проценти. Треба да се оче-
кува повисок раст во класите на осигурување за 
кои наведовме дека се помалку застапени. Наци-
оналното биро за осигурување во 2015 г. ќе биде 
фокусирано во остварување на својата страте-
гија за намалување на бројот на неосигурени ав-
томобили. Со ова, НБО ќе даде свој придонес за 
зголемување на бројот на продадени полиси за 
АО и зелен картон, со што, индиректно, ќе се на-

мали бројот на исплатени штети од неосигурени 
возила, што ќе има импакт на финансиските ре-
зултати на осигурителните компании.

  Со засилени меѓународни активности и ме-
наџирање на процесот за квалитетно процесуи-
рање на меѓународните акти, НБО ќе делува во 
целост да се избегнат проблемите од зголемените 
трошоци за одржување на системот на зелен кар-
тон. НБО ќе биде фокусиран и активно ќе при-
донесе во донесување или измена на законски 
решенија во интерес на бизнисот, а при тоа не 
занемарувајќи ги инересите на потрошувачите.

Преку креирање и квалитетно структуирање 
на првиот часопис од областа на осигурувањето 
„МК Осигурување”, НБО ќе даде свој придонес 
во афирмација на осигурувањето како инвести-
ција, а не да биде сфатено како трошок. Со ова, 
НБО ќе се вклучи како носител во ширењето и 
подигнувањето на културата на осигурувањето 
во Република Македонија.
Кои, според Вас, се главните предизвици со 
кои во наредната година треба да се соочат 
осигурителните компании во Република Маке-
донија?

Погоре, во интервјуто, истакнав од кои пре-
дизвици, доколку компаниите ги прифатат, би 
произлегле проблеми кои тие би требале да ги 
решаваат во своите краткорочни стратегии. По-
прецизно кажано, во фокусот на осигурителните 
друштва треба да бидат прашањата:

• како да се реши проблемот на поголема по-
нуда на осигурителни производи?

• како да се зајакнат сопствениот имиџ и до-
верба кај потрошувачите?

• како до квалитетно менаџирање со опера-
тивните трошоци и раст под нивото на рас-
тот на приходот (ова е регионален проблем 
како компаниите да се справат со високите 
трошоци за продажба на осигурување).

• Ништо помалку не е важно и прилагоду-
ва  њето на корпоративното управување со 
Solvency II, а да не зборувам за развојот на 
индивидуалните осигурувања – граѓански 
оси гурувања (осигурување на станови и ку-
ќи, осигурување на земјоделието, осигуру-
вање живот, дополнително здравствено оси-
гурување и осигурување на личниот бизнис).

Доколку овие, погоре споменати, предизвици 
компаниите почнат да ги прифаќаат и да ги ре-
шаваат, со сигурност ќе биде обезбеден стабилен 
долгорочен развој на осигурителниот бизнис во 
Р. Македонија.

М.Р.

Р Е Г У Л А Т И В А

Дефинирањето на договорот за осигурување 
е значајно за да се определи облигационо-прав-
ната содржина на тој поим, како би се изразиле 
неговите специфични правни обележја во однос 
на другите договори од облигационото право.

Не постои единствена дефиниција за дого-
ворот за осигурување, бидејки споредбено гле-
дано во правните системи/законодавства, не е 
општоприфатена пракса да се дефинира догово-
рот за осигурување, а таму каде е дефиниран тоа 
не е направено на единствен начин. Тешкотиите 
произлегуваат од фактот што некои осигурувања 
по својата природа се оштетни (осигурување на 
имот, поморски-транспортни осигурувања, оси-
гурувања од одговорност), додека други немаат 
таков карактер (осигурување на живот). Поради 
таа причина постоечките дефиниции на поимот,  
договор за осигурување, се непотполни и недоре-
чени по однос на елементите кои го сочинуваат 
овој договорен однос.

Битните обележја на сите видови договори за 
осигурување се единствени/заеднички, па затоа 
правилна е праксата во правното нормирање на 
материјата за осигурување да постои една дефи-
ниција која се однесува за сите осигурувања кои 
се регулирани со еден законски правен акт.

Во правната теорија дефинициите на догово-
рот за осигурување се делат на две групи: теорија 
на отштета и теорија на престација. Првата го ис-
такнува оштетниот карактер на договорот за оси-
гурување како кај осигурувањето имот така и кај 
осигурувањето на лица, а според другата кај дого-
ворот за осигурување постои рамноправност на 
странките и реципроцитет на нивните обврски. 
Меѓутоа, двете теории поаѓаат од сфаќањето дека 
договорот за осигурување во суштина е договор 
за обештетување, иако тоа својство на договорот 
е изразено само кај осигурувањето на имот.
Како е дефиниран договорот за осигурување 
кај нас и во земјите во опкружувањето?

Во правниот систем на Република Македонија 
дефиницијата на договорот за осигурување е да-
дена во новиот Закон за облигациони односи (сл. 
весник бр. 18/2001 и бр. 84/2008) која дефиниција 
речиси е идентична со дефиницијата која посто-
еше во поранешниот сојузен Закон за облигацио-
ни односи (Сл. лист на СФРЈ 29/78; 39/85 и 57/89). 
Дефиницијата гласи: Со договорот за осигурување 

се обврзува договарачот на осигурувањето, врз 
начелата на заемност и солидарност да здружу-
ва определен износ во друштвото за осигурување, 
односно на друштвото за ризици (осигурувач), а 
друштвото се обврзува ако дојде до настан кој 
претставува осигурен случај да му го исплати на 
осигуреникот или на некое трето лице надоме-
стот, односно договорената сума или да направи 
нешто друго (чл. 953).

Оваа дефиниција е неточна од правна, еко-
номска и содржинска гледна точка, бидејки на-
челата на заемност и солидарност се веќе видно 
изменети и модернизирани со нови принципи на 
кои работат друштвата за осигурување. А, како 
принципите за работа на друштвата за осигуру-
вање се дадени во друг правен акт – Законот за 
супервизија во осигурувањето, веќе непотребно 
начелата на заемност и солидарност да бидат со-
ставен дел на дефиницијата за договорот за оси-
гурување. Исто така, непотребен е и последниот 
дел од дефиницијата каде како обврска на осигу-
рителното друшво е наведено „да направи нешто 
друго“. Сметам дека обврска на осигурителното 
друштво е да исплати надомест или осигурена 
сума. Нема вид на осигурување каде осигурува-
чот треба да направи нешто друго освен да ис-
плати надомест или да исплати осигурена сума.

Поради горенаведените причини бившите ју-
гословенски републики по осамостојувањето на-
правија измени во дефиницијата на Договорот за 
осигурување. Хрватскиот Закон за облигациони 
односи од 2005 г. има нова дефиниција за догово-
рот за осигурување во чл. 921 која гласи: Со до-
говорот за осигурување, осигурувачот се обврзу-
ва спрема договорувачот на осигурувањето дека 
ќе исплати на осигуреникот или корисникот на 
осигурувањето осигурнина ако настане осигуре-

ДОГОВОР ЗА ОСИГУРУВАЊЕ

ниот случај, а договарачот на осигурувањето се 
обврзува дека ќе му плати на осигурувачот пре-
мија за осигурување.

Словенечкиот Облигациски закон во чл. 921 
ја дава следната дефинција: Со договорот за оси-
гурување, договорувачот на осигурувањето се об-
врзува дека на осигурителното друштво ќе му 
плати премија за осигурување или придонес, а 
осигурителното друштво се обврзува дека, ако 
настане случај, кој претставува осигурен случај, 
ќе исплати на осигуреникот или на некое тре-
то лице осигурнина или оштета или ќе направи 
нешто друго.

Српскиот Закон за облигациони односи во чл. 
897 вака го дефинира договорот за осигурување: 
Со договорот за осигурување се обврзува догово-
рувачот на осигурувањето да плати определен 
износ на организацијата за осигурување (осигуру-
вач), а организацијата за осигурување се обврзува 
да, ако настане случај кој претставува осигурен 
случај, му исплати на осигуреникот или на некое 
трето лице надомест, односно договорена сума 
или ќе направи нешто друго.

Сите горенаведени законски дефиниции за до-
говорот за осигурување договорот го опишуваат 
како двострано-обврзувачки договор со битните 
елементи на договорот за осигурување: осигурен 
предмет, осигурен ризик, премија за осигурување 
и обврска да се плати надомест или осигурена 
сума ако се оствари осигурениот случај.

Од погоре дадените дефиниции и во нив да-
дените битни елементи и карактеристики на до-
говорот за осигурување можеме да дадеме една 
сеопфатна и потполна дефиниција која би гласе-
ла вака:

Со договорот за осигурување договорувачот 
на осигурувањето се обврзува дека на осигурува-
чот ќе му плати премија за осигурување, а осигу-
рувачот се обврзува на осигуреникот или на кори-
сникот на осигурувањето му исплати надомест 
на штета или договорена сума на осигурување 
согласно одредбите од договорот, ако настане 
случај кој претставува осигурен случај. 

Плаќање на премија за осигурување. Догово-
рот за осигурување е теретен, онерозен договор. 
Премијата е паричен износ кој мора да го плати 
договорувачот на осигурувањето како замена 
за превземањето на ризикот во осигурвање (од 
осигурувачот)бидејки нема бесплатно осигуру-
вање. Должноста да ја плати премијата паѓа на 
договорувачот на осигурување како договорна 
страна во договорот за осигурување. Износот на 
премијата е фиксен износ кој се определува при 
склучувањето на договорот и е наведен во дого-
ворот за осигурување-полисата.

Осигурувачот се обврзува да исплати. Тоа е 
суштината, правната и економската цел на склу-
чувањето на договорот за осигурување. Осигу-
рувачот мора да превземе обврска дека, ако се 
остварат договорените околности, ќе исплати 
надомест од осигурување. Со договорот за оси-
гурување мора на осигуреникот да му се даде си-
гурност дека од осигурувачот ќе прими надомест 
ако настане осигурениот случај.  

Осигуреник или корисник нa осигурување-
то. Осигуреник на осигурувањето е лице кое 
има право да побарува надомест на штета или 
осигурена сума од осигурувачот. Договарачот на 
осигурувањето воедно е и осигуреник доколку 
осигурувањето е склучено за сопствена сметка. 
Разликата помеѓу договарач на осигурувањето и 
корисник на осигурувањето се јавува кај осигу-
рувањата склучени за туѓа сметка. Како посебен 
поим „корисник на осигурувањето” се јавува кај 
осигурувањата на имот и осигурувањето лица. 
Во тој случај под поимот корисник на осигуру-
вањето се смета трето, различно лице од дого-
ворувачот на осигурување, на кое осигурувачот 
е должен да му исплати надомест на штета или 
осигурена сума.

Надомест на штета или договорена сума. 
Употреба на овие два поима, ја прават дефини-
цијата сеопфатна за да се однесува на сите видови 
на осигурување (осигурувања кои имаат отште-
тен карактер и неотштетни осигурувања-кои се 
на сума на осигурување). Исплата на надоместот 
на штета или сумата на осигурување е обрска на 
осигурувачот. Кај отштетните осигурувања се ис-
плаќа надомест во висина на претрпената штета 
или надомест определен спрема договорените 
или пропишани критериуми, додека кај неот-
штетните осигурувања се исплатува договорени-
от паричен износ (сума на осигурување) независ-
но од претрпената штета.

Согласно одредбите од договорот. Надоме-
стокот од осигурување се утврдува според одред-
бите на договорот за осигурување, а не според 
правилата на облигационото право за надомест 
на материјална штета. Странките на договорот за 
осигурување можат во рамките на своето дискре-
ционо право да го договорат начинот (обликот) 
на поправка на штета, обемот на надомест како и 
начинот на кој ќе се определува висината на на-
доместот од осигурување( критериуми, правила 
за ликвидација на штети и сл). Овие критериу-
ми, освен во договорот за осигурување можат да 
бидат содржани и во условите за осигурувања 
или во стандардизирани правила за обработка 
на оштетни побарувања. Стварно претрпената 
штета често е само еден од критериумите за надо-

мест од осигурување. Со договорот или условите 
за осигурување може да се договорат различни 
облици на учество на осигуреникот во штета во 
вид на франшиза или самопридржај ; надоместо-
кот од осигурување може да се ограничи на износ 
помал од стварната штета. Може да се склучи до-
говор на вредност помала од стварната вредност 
на осигураниот предмет( подосигурување) или 
вредноста на осигураниот предмет да се осигу-
ра само делумно( осигурување на прв ризик). Од 
тие договорни елементи зависи надоместокот од 
осигурување, а не од стварно претрпената штета. 
Правило е дека договорувачот на осигурувањето 
треба да изврши осигурување на износ кој одго-
вара на вредноста на предметот кој се осигурува-
ва. Подосигурувањето се утврдува при пресмет-
ка на штетата и затоа надоместокот се намалува 
сразмерно. Исто така можат да се договорат и 
разни исклучувања или ограничувања од осигу-
рување.

Ако настане случај кој претставува осигу-
рен случај. Правен услов за да настане обврската 
на осигуреникот за исплата на надомест или оси-
гурена сума е постоење на осигурен случај. Доде-
ка не настане осигурениот случај, осигуреникот 
не е во обврска спрема осигуреникот. Осигурен 
случај е случај предизвикан од осигурените ри-
зици, опфатени со договорот за осигурување или 
условите за осигурување, и кој за последици има 
губење или оштетување на осигурениот предмет, 
а кај осигурувањето лица телесна повреда или 
смрт или кај осигурување на живот случај кога 
ќе се исполнат со договорот предвидени претпо-
ставки, на пр. доживување определа старост или 
смрт. Осигуран е само оној случај што е предиз-
викан од осигурен ризик. Ризиците од кои се оси-
гурува осигурениот предмет се стриктно наведе-
ни во договорот или условите за осигурување. Од 
бројот на ризиците од кој се осигурува предметот 
зависи висината на премијата, колку повеќе ри-
зици се опфатени со осигурувањето толку поска-
па е премијата. За утврдување на околноста дали 
постои осигуран случај и за определување на об-
врската на осигурувачот меродавен е договорот 
за осигурување.

Карактеристики на 
договорот за осигурувње
Од одредбата во Законот за облигациони од-

носи (Сл. весник бр. 18/2001 и бр. 84/2008) каде 
е дефиниран и Договорот за осигурување и од-
редбите од глава XXX од овој закон насловена 
како „ОСИГУРУВАЊЕ“ може да се определат 
карактеристиките на овој договор. Овде може да 
истакнеме дека насловот на оваа глава не е нај-

соодветно одбран бидејќи посоодветно би бил 
називот „Договор за осигурување“.

Од поимното определување на договорот за 
осигурување и од сите одредби кои се однесуваат 
на договорот за осигурување произлегуваат след-
ните карактеристики на овој договор: двостра-
нообврзувачки, формален, алеаторен, товарен, 
договор со трајни обврски и договор по приста-
пување.

Договорот за осигурување е двострано обврз-
узвачки договор, бидејки со неговото склучување 
настануваат обврски за двете договорни стра-
ни, односно тој произведува обврски за двете 
страни на договорот. Едната договорна страна, 
договорувачот на осигурувањето, има обврска 
за плаќање на премија, додека другата договор-
на страна осигурувачот превзема обврска за ис-
плата на надомест или осигурана сума. Меѓутоа 
исплата на надоместот или осигурената сума е 
условена со настанување на осигурен случај. До-
дека не се оствари осигурениот случај осигурува-
чот нема никаква обврска спрема осигуреникот.

Договорот за осигурување е формален договор, 
бидејќи согласно Законот за облигациони односи 
(чл. 975 ст. 1) се смета дека овој договор е склу-
чен дури кога договорувачот на осигурувањето 
и осигурувачот ја потпишат полисата за осигу-
рување или листата на покритие. Оваа законска 
одредба го определува овој договор како фор-
мално-правно дело, и затоа полисата за осигуру-
вање претставува задолжителен облик на склу-
чување на договорот за осигурување. Но во чл. 
959 од ЗОО е предвидена можност за склучување 
на договор за осигурување без полиса, односно 
предвидена е можност договорот за осигурување 
да биде склучен и на начин што договорувачот на 
осигурувањето ќе ја плати премијата. Во таквите 
случаи кои мора да бидат предвидени во услови-
те за осигурување, потврдата за платена премија 
ја заменува полисата. Склучување на договор за 
осигурување со плаќање на премија во пракса не 
е многу развиен. Ваков начин на склучување на 
договор за осигурување е прикладен за типизи-
рани, едноставни и масовни осигурувања каде 
нема потреба да се истакнуваат определени спец-
ифичности на осигурените случаи, како на при-
мер осигурувањето од незгода кое осигурување 
се склучува при купување на билет во јавниот со-
обраќај. Одредбата од чл. 959 од ЗОО, заедно со 
одредбата од чл. 957 ст. 2 и 3 од ЗОО според која 
договорен однос на осигурување може да настане 
и со премолчување на осигурувачот на писмената 
понуда направена од лице кое е заинтересирано 
да склучи договор за осигурување, преставуваат 



Национално биро за осигурување 9

значајно отстапување од формалниот карактер 
на договорот за осигурување.

Договорот за осигурување е алеаторен дого-
вор. Кај договорот за осигурување обврската на 
осигурувачот, да исплати надомест или сума на 
осигурување, настапува само доколку се случи 
осигурен случај, а тоа може да биде само некој 
настан кој бил неизвесен во моментот на склучу-
вањето на договорот за осигурување. Алеаторно-
ста значи неизвесност во смисла дали воопшто 
ќе настапи, како и моментот кога ќе настапи оси-
гурениот случај, а со тоа и неизвесност на наста-
нување на обврската на осигурувачот за исплата 
на надомест, односно на правото на осигурени-
кот да поднесе барање за надомест на штета. По-
следица на алеаторноста е нееднаквост во раз-
мената на вредности помеѓу договорните страни 
зависно од настанување на осигурениот случај, 
односно нееквиваленција помеѓу обврските на 
договорувачот на осигурување и осигурувачот. 
Имено, договорувачот на осигурувањето му 
плаќа премија на осигурувачот која во паричен 
износ е многу помала од надоместокот или сума-
та на осигурување која осигурувачот ќе ја плати 
доколку настане осигурениот случај. Од друга 
страна, можно е договорувачот на осигурување 
повеќе години да плаќа премија, а осигурениот 
случај да не настане и осигуреникот да не оства-
ри надомест или сума на осигурување.

Договорот за осигурување е товарен, оне-
розен договор. Договорувачот на осигурување-
то секогаш има должност да ја плати премијата. 
Не постои бесплатно осигурување. Договорот за 
осигурување може да се склучи и во корист на 
трето лице, и тогаш обврската за плаќање на пре-
мија паѓа на товар на договорувачот на осигуру-
вањето, а не на лицето во чија корист е склучено 
осигурувањето.

Договорот за осигурување е договор со трајно 
дејство. Тоа значи дека обврската на осигурува-
чот трае за цело време додека трае договорот за 
осигурување. Од друга страна осигурувачот има 
право на премија за цел период додека трае него-
вата обврска. Склучениот договор може неогра-
ничено да се обновува, според истите или нови 
услови. Договорувачот е должен додека трае 
договорот за осигурување да ги надомести ште-
тите кои настанале поради осигурените ризици. 
Карактеристиката на трајност на договорот за 
осигурување се потврдува кај правилото за сукс-
цесивни штети предвидено во Законот за облига-
циони односи (чл. 981 ст. 6). Во случаите кога за 
определен период на осигурување, ист осигуран 
предмет неколку пати е оштетен поради наста-
пување на осигурен случај опфатен со осигуру-

вањето, осигурувачот е должен да ги исплатува 
одделните надоместоци, без нивно намалување 
за износот на порано исплатените надоместоци 
во тој период. Додека трае договорот за осигу-
рување, осигурувачот е должен сукцесивно да 
ги надоместува настанатите штети. Но, ова сук-
цесивно надоместување на штети се однесува за 
делумните штети. Кај делумните штети, исплата-
та на надоместот за сукцесивни штети не влијае 
на содржината и важноста на договорот за оси-
гурување. Но, доколку осигурувачот исплатил 
надомест за тотална штета, неговата обврска од 
договорот за осигурување е целосно исполнета и 
договорот престанува.

Договорот за осигурување е адхезиски дого-
вор или договор по пристапување. Осигурувачот 
го нуди договорот за осигурување по однапред 
определени услови кои се еднакви за сите осигу-
реници (општи услови за осигурување, посебни 
и дополнителни услови за осигурување), а друга-
та договорна страна со склучување на договорот 
ги прифака овие услови.

Со оваа карактеристика на договорот за оси-
гурување се руши еден битен елемент на класич-
ниот поим за договор-начелото на автономија на 
волјите на договорните страни. Кај договорот за 
осигурување нема начело на автономија на вољи-
те, нема меѓусебни преговарања и усогласувања 
на побарувањата. Друштвото за осигурување 
однапред ги составува и ги предлага општите и 
посебните услови на осигурување (правила на 
осигурување) и ја утврдува висината на премија-
та (премиски стапки). Осигуреникот воопшто не 
учествува во наведените работи. Нема слободна 
дискусија, нема договарање, нема рамноправ-
ност и соглaсност на двете страни на договорот 
за осигурување во утрдување на договорниот 
однос. Ограниченоста на осигуреникот со ша-
блонизиран договор, кој однапред го состaвил 
осигурувачот, им даде повод на теоретичарите 
овој договор да го наречат „договор по приста-

пување”. Кај овој вид договор, договорувачот 
односно осигуреникот, само изразува воља од-
носно дава согласност да склучи договор врз ос-
нова на постоечките правила и премиски стап-
ки. Притоа, осигуреникот може да се договара со 
осигурувачот само во поглед на предметот кој ќе 
го осигура, висината на сумата на осигурување и 
времето на траење на договорот.

Договорот за осигурување секогаш настанува 
врз основа на согласност на вољата на осигуре-
никот да плати премија за да осигурувачот кога 
ќе настане осигурениот ризик му исплати надо-
мест или договорената сума на осигурување.

Типични елементи на 
договорот за осигурување
Договорот за осигурување има типични, само 

за него својствени елементи, кои во исто време 
претставуваат и битни елементи на договорот. 
Типични елементи на договорот за осигурување 
се: осигурен ризик, осигурен случај и сума на 
осигурување.

- Осигурен ризик (insured risk - eng.)
Осигурениот ризик претставува битен еле-

мент кај договорот за осигурување и е од особено 
значење за склучување на овој договор и за не-
гово постоење. Ризикот во осигурително-правна 
смисла претставува можност за настанување на 
определен настан кој може да нанесе штета на 
имотот или повреди на телесниот интегритет, 
односно смрт на човекот. Законот за облигаци-
они односи (чл. 954) ризикот го определува како 
иден, неизвесен и независен настан од волјата 
на договорувачот на осигурувањето. Но, ова де-
финирање на ризикот е нецелосно и во дефини-
цијата треба да се додаде дека ризикот како иден, 
неизвесен и независен настан треба да е незави-
сен не само од волјата на договорувачот, туку и 
од волјата на осигуреникот. Значи, осигурениот 
ризик како настан мора да биде иден, неизвесен 
и независен од волја на договорувачот на осигу-
рувањето или осигуреникот.

Ризикот е иден неизвесен настан, односно 
опасност која е покриена со осигурувањето. Пои-
мот осигурен ризик треба да се разликува од по-
имот осигурен случај. Осигурениот случај е на-
стан кој настанал со остварување на осигурениот 
ризик. Осигурениот случај не е иден, неизвесен 
настан, туку настан кој е веќе остварен. Осигуре-
ниот ризик во однос на осигурената штета пре-
ставува нејзина причина. При определување на 
надоместок од осигурување релевантни се само 
оние ризици (причини) и само оние штети (по-
следици) кои се осигурани. За да настане обврска 
на осигурувачот потребно е постоење на следни-
те правни претпоставки:

а) постоење на штета која настанала од оси-
гурен ризик и

б) мора да се работи за осигурена штета.
Иако штетната последица настанала поради 

осигуран ризик, за да настане обврска на осигу-
рувачот за исплата, мора да се работи за видна 
штета опфатена со осигурувањето и штета која 
не е исклучена со осигурувањето. Ова, од причи-
на што, на пример, штета настаната со намера на 
осигуреникот е исклучена од осигурување.

Со склучување на договорот за осигурување 
осигурувачот ја превзема на себе обврската да ги 
сноси штетните последици настанати од осигу-
рените ризици. Со договорот за осигурување не 
се покриени штетите настанати од неосигурени 
ризици и ризици исклучени од осигурувањето.

За да биде подобен ризикот за осигурување, 
нужен услов е неговото настанување да биде 
неизвесно, односно да не може однапред да се 
предвиди дали тој воошто ќе настане или кога ќе 
настане. Неизвесноста за настанување на ризи-
кот треба да постои во време на склучување на 
договорот. Промените кои ќе настанат во однос 
на неизвесноста по склучувањето на договорот, 
не влијаат на полноважноста на договорот.

За да биде подобен ризикот за осигурување 
потребно е да ги исполнува следните услови:

а) да постои можност за настанување на оси-
гурениот ризик во моментот на склучување на 
договорот;

б) ризикот да е правно дозволен. Ова од при-
чина што општо начело во облигационото право 
е ништовност на договорот кој е спротивен на 
Уставот, законите и добрите деловни обичаи.

Определувањето на ризиците кои се опфате-
ни-покриени со осигурувањето е составен дел на 
договорот за осигурување. Кај задолжителните 
осигурувања обемот на ризици го дава законот, а 
кај доброволните осигурувања обемот на ризици 
за кои се дава осигурителна зашита се определу-
ва во полисата или во условите за осигурување.

Осигурување може да се договори како:
а) осигурување од поединечни ризици (по-

криени се само оние ризици кои изречно се наве-
дени во полисата или условите за осигурување) и

б) осигурување од сите ризици (со договорот 
се опфатени сите ризици во смисла на надво-
решни опасности за осигурениот предмет, а во 
условите се наброени само кои ризици и штети 
се исклучени од осигурувањето. Кај ова осигуру-
вање не се смета за осигурен ризик, причина за 
штета на осигурениот предмет која потекнува од 
самиот осигуран предмет, на пример внатрешни-
те мани на предметот или природните својства 
на предметот).

- Осигурен случај (insured event - еng.)
Осигурениот случај е особено значаен еле-

мент на договорот за осигурување, бидејки тој 
претставува претпоставка за настанување на об-
врската на осигурувачот да ја надомести штетата.

Осигурен случај е настан кој е предизвикан 
од осигурениот ризик. Осигурениот случај прет-
ставува реализација на ризикот. Осигурениот 
случај е предизвикан од осигурениот ризик и има 
за последица губење или оштетување на осигу-
рениот предмет или телесна повреда, или смрт 
кај осигурување на лица. Значи, може да се каже 
дека осигурениот случај се состои од причина и 
последица. Причинa за осигурениот случај е оси-
гурениот ризик, а последица на осигурениот слу-
чај е настанување на осигурена штета.

Осигурен случај е само оној настан кој е пре-
дизвикан од осигурен случај. Секој неизвесен 
настан кој предизвикал штета на осигурениот 
предмет не е осигурен случај. Доколку со догово-
рот за осигурување е опфатен само ризикот по-
жар, осигурувачот има обврска да ја надомести 
само штетата која ја претрпел осигуреникот по-
ради остварување на ризикот пожар, а не и штета 
која настанала поради поплава, бидејки поплава-
та претставува неосигуран ризик, ризик кој не е 
опфатен со договорот за осигурување.

Настанување на осигурениот случај претста-
вува услов за настанување на обврската на оси-
гурувачот за исплата на надомест. Предметот кој 
се осигурува од одредени ризици, се уништува и 
оштетува со настанување на осигурениот ризик. 
Кај осигурувањето на имот, осигурениот случај 
се смета дека настанал во оној момент кога еден 
од осигурените ризици почнал да се остварува 
над осигурениот предмет. Кај осигурувањето од 
одговорност се смета дека осигурениот случај на-
станал оној момент кога настанал штетниот на-
стан врз основа на кој третото лице, како оштете-
но, може да поднесе барање за надомест на штета.

- Сума на осигурување
Сумата на осигурување е наведена во полиса-

та или договорот за осигурување. Таа има некол-
ку функции:

а) претставува горна граница на обврската на 
осигурувачот за надомест на штета покриена со 
осигурување,

б) служи како основа за пресметка на штета, и
в) служи како основа за пресметка на премија.
Висината на сумата на осигурување се опре-

делува според вредноста на осигурениот инте-
рес. Овие две вредности, сумата на осигурување 
и вредноста на осигурениот интерес не можат да 
се поклопуваат, бидејки одлуката за висината на 
сумата на осигурување ја донесува договорува-
чот на осигурувањето.

Кај имотното осигурување како основа за 
определувањето на сумата на осигурување служи 
вистинската вредност на имотот кој се осигуру-
ва или во некои случаи новонабавната вредност. 
Вистинската, односно новонабавната вредност 
кај имотното осигурување не го обврзува осигу-
реникот при определување на сумата на осигуру-
вање, затоа за сумата на осигурување одлучува 
осигуреникот слободно.

Кај осигурување на лица сумата на осигуру-
вање ја определува договорувачот на осигуру-
вањето. При одлучувањето тој се раководи од 
износот за кој сака да се обезбеди себе си или 
корисникот на осигурувањето и колку може ме-
сечно или годишно да издвојува како премија за 
осигурување.

Осигурувачот е должен да плати надомест за 
штета покриена со осигурувањето, само до сума-
та на осигурување наведена во полисата или до-
говорот за осигурување. Сумата на осигурување 
се применува на секоја поединечна штета, која 
ќе се случи во текот на траењето на договорот 
за осигурување. Овде се мисли на сукцесивни 
штети т. е. случаите кога во текот на траењето на 
договорот осигурениот предмет неколку пати се 
оштети поради настанување на осигурен случај 
покриен со осигурувањето( чл. 981 ст. 6 од ЗОО).

Постои исклучок од правилото дека сума на 
осигурување преставуава горна граница на обвр-
ската на осигурувачот за надомест на штета, ре-
гулуран со Законот за облигациони односи (чл. 
982 ст. 2). Имено, осигурувачот е должен освен 
надоместот на штета да исплати и трошоци за 
спасување (трошоци кои ги сторил осигуреникот 
за спречување на настанување на осигурен случај 
или во случај на настанат осигурен случај трошо-
ци за ограничување на штетни последици) и то-
гаш кога тие заедно (надоместокот и трошоците 
за спасување) ја надминуваат сумата на осигуру-
вање.

м-р Татјана Димов
Осигурување Македонија-Скопје
Виен Иншуренс Груп

Сè ќе биде во ред.

Веруваме во 
иднината, 
остануваме 
на патеката на 
профитабилност 
и сигурност

Кога сакаш да ги оствариш 
своите сништа за иднината, 
мора да им вдахнеш живот 
и да им дозволиш да живеат 
без ограничувања. Тие сништа 
се нашата мисија, во која 
веруваме и со која живееме. 
„Создаваме посигурна иднина“. 
Мисијата ја остваруваме врз 
основа на нашите вредности, 
а тие се: стручност, сигурност, 
општествена одговорност и 
едноставност.

П Р Е Т С Т А В У В А М Е

Визијата секогаш ја следи добро планиран 
пат. Не е доволно само да гледаме во 
скалите пред нас, туку и решително и со 
доверба да се искачуваме по нив. Секој 
вработен во „Триглав“ ги разбира клучните 
стратешки насоки на Групацијата, и тоа: 
профитабилност на работењето, фокус 
на клиентот, едноставност и трошковна 
ефективност на деловните процеси, како 
и обезбедување соодветни кадровски 
структури, ефикасно управување.
Прецизно дефинираната стратегија и 
придржувањето до нејзините насоки 
придонесуваат Групацијата „Триглав“ 
да биде водечката финансиско-
осигурителна институција во регионот 
Адриатика и една од најголемите 
групации во Југоисточна Европа, којашто 
моментално работи на осум пазари во 
седум држави. 

Секојдневно создаваме посигурна иднина за нашите осигуреници, 
сопственици, деловни партнери и се разбира, за вработените. Затоа 
секој од нас како поединец и сите заедно како тим веруваме дека со 
својата секојдневна и стручна работа придонесуваме кон сигурноста. 
На секој деловен чекор, колку и да е мал, можеме да подадеме рака и 
да понудиме сигурност. Тоа важи како за мирните и убавите периоди, 
така и во време на неизвесност и промени.  

Ова е приказна за 
тоа што е „Триглав“ 
и кои сме ние, 
вработените  
во Триглав. 

Иднината на Групацијата „Триглав“ 
е полна со надеж и доверба, многу 
работа и посветеност, но и визија, 
којашто нè води напред, да работиме 
профитабилно и безбедно. Извор за 
раст на профитабилноста се високо-
конкурентните и квалитетните услуги, 
ефикасното контролирање на ризиците и 
финансиската стабилност на Групацијата 
„Триглав“.

Во секоја долготрајно успешна организација, брендот е тој којшто ги 
гарантира квалитетот и препознатливоста, што е особено важно за 
организациите коишто нудат услуги.

Нашите најдлабоки уверувања ги резимираме во основните вредности што секојдневно ги остваруваме 
во меѓусебните односи и во односите со околината:

„Триглав Осигурување“ АД Скопје како друштво постои на македонскиот пазар повеќе од 45 
години. Основано е во 1968 година како единица на Заводот за осигурување на имот и лица 
на Југославија (како подружница на друштвото ЗОИЛ Југославија), а потоа прераснува во 
подружница со статус на правно лице во новооснованиот Завод за осигурување на имот и лица 
„Дунав Белград“. Во 1994 година друштвото се осамостојува со трансформација и регистрирање 
како Aкционерско друштво за осигурување „Вардар“, Скопје. Во ноември 2007 година, 
Акционерското друштво за осигурување „Вардар“ Скопје, по откупот на 70,36% од акционерскиот 
капитал, стана дел од Групацијата „Триглав“. Од септември 2011 година, по ребрендирањето на 
компанијата, таа е присутна на пазарот под името „Триглав Осигурување“ АД, во сопственост на 
„Триглав ИНТ“.

Веруваме во 
брендот „Триглав“

СТРУЧНОСТ

Деловните цели ги реализираме врз 
основа на стручноста во финансиските 
услуги, што се темели на експертизата 
на вработените. Носители сме на 
развојот на бизнисот на осигурување во 
регионот Адриатика.

СИГУРНОСТ

Со ефикасното преземање на ризиците 
обезбедуваме сигурност и доверливост 
во работењето. Нудиме квалитетни 
производи и услуги, коишто ја 
гарантираат финансиската стабилност.

ЕДНОСТАВНОСТ

Нашиот фокус се клиентите, затоа нашите 
производи и процеси се едноставни, а 
воедно високо квалитетни.

Јадро на секој моќен бренд е неговиот идентитет. Тој е темел на работењето и на сите идни промени, 
што ќе нè доведат до одржлив развој со одличен углед. Идентитетот на брендот „Триглав“ го сочинуваат 
интегритетот во делувањето, достапноста во комуникацијата, семејството како извор на инспирација 
и мотивација и понудата на најголема вредност.

ОПШТЕСТВЕНА ОДГОВОРНОСТ 

Одржливиот развој на Групацијата 
„Триглав“ се темели врз општествената 
одговорност, која ги вклучува 
економскиот, законскиот, етичкиот и 
филантропскиот аспект.

Одберете го најдоброто.
Одберете го Триглав.

„’Триглав Осигурување‘ во првата половина 
од 2014 година ја зацврсти својата лидерска 
позиција на македонскиот пазар на неживотно 
oсигурување, обезбедувајќи пазарен удел од 
16,71%. Евидентниот пораст од 12,4% во бруто 
полисираната премија во споредба со истиот 
период минатата година во најголема мера се 
должи на фокусот на компанијата кон развој на 
сопствената продажна мрежа. Секако, и во иднина 
планираме раст на пазарниот удел, усогласен со 
растот на пазарот на неживотно осигурување и во 
согласност со стратешките насоки на Групацијата 
за профитабилно и сигурно работење.“

Сања Танчевска
Извршен директор на Триглав Осигурување

Во „Триглав Осигурување“ посветено работиме на постојано 
подобрување на организацијата, процесите, процедурите, 
квалитетот на производите и услугите, односите внатре во 
компанијата, како и со клиентите и деловните партнери. 
Сметаме дека перцепцијата за компанијата, како и нејзиниот 
одржлив развој во најголема мера се во рацете на самите 
вработени и зависат од нивните вредности, експертизата и 
волјата за учење. „Триглав Осигурување“ Скопје е пазарен 
лидер со прогнози за раст и углед на стабилна финансиска 
организација, што е само еден од показателите дека ги 
применуваме корпоративните стандарди и вредности на 
Групацијата на која што припаѓаме, секако прилагодени на 
македонскиот пазар и менталитет. 

Триглав Осигурување е лидер во исплата на штети на 
пазарот на неживотно осигурување во Македонија, што 
само дополнително говори за брзото и ефикасно решавање 
на штети, сигурноста којашто ја нудиме, како и финансиската 
стабилност на компанијата. Тоа го препознаваат клиентите 
и го докажуваат истражувањата, според кои, пазарот го 
оценува „Триглав“ како компанија која нуди највисок 
квалитет, финансиска сигурност и доверливост.

Во рамките на независното истражување на пазарот, QUDAL- QUality meDAL на швајцарската 
организација и меѓународното здружение за сертификати, ICERTIAS, македонската јавност го оцени 
„Триглав“ како осигурителна компанија која нуди апсолутно најдобар квалитет на македонскиот пазар, 
што е огромна сатисфакција за вложените напори, потврда за исправноста на зацртаната стратегија, но 
и голем поттик да работиме уште повеќе на подобрување на севкупниот перформанс на компанијата.

Анализирајќи ја општата правна рамка на 
стопанството може да се заклучи дека дејноста 
осигурување претставува една од најрегулира-
ните стопански гранки во Република Македо-
нија. Претходното произлегува од сложеноста 
на предметот на работење на друштвата за оси-
гурување, од обврските кои истите ги преземаат 
при склучувањето на договорите за осигурување, 
како и од големата важност на осигурувањето во 
смисла на социјално економскиот аспект. 

Осигурувањето како деловна активност е де-
терминирано во цела низа законски, подзакон-
ски и други акти. Целта на овој текст е многу ед-
ноставна. Во текстот се посочува правната рамка 
на деловната активност на осигурувачите, без да 
се навлегува во правата и обврските кои произ-
легуваат од договорите за осигурување.

Како и многу други дејности, осигурувањето 
во Република Македонија започнува од Законот 
за облигационите односи. Предметниот закон 
осигурувањето го дефинира како договор во кој 
договорувачот на осигурувањето се обврзува да 
здружува определен износ во друштво за ризици 
(осигурувач), а друштвото се обврзува (ако дој-
де до настан кој претставува осигуран случај) да 
му исплати на осигуреникот или на некое трето 
лице надомест, односно договорена сума или да 
направи нешто друго. Во структурната поста-

веност на предметниот закон во делот на дого-
ворот за осигурување определени се: поимот на 
осигурувањето, склучувањето на договорот за 
осигурување, обврските на осигуреникот и до-
говорувачот на осигурувањето, обврските на 
осигурувачот и траењето на осигурувањето. Ако 
се има во предвид претходното, како и фактот 
дека осигурувањето е финансиска претпоставка, 
може да се заклучи дека друштвата за осигуру-
вање имаат прилично сложена претежна дејност. 
Во својата основа, осигурувањето претставува 
облик на управување со ризик, односно пренос 
на ризик од осигуреникот врз осигурувачот со 
плаќање на определена цена која всушност прет-
ставува надомест кој осигурувачот го добива за 
ризикот кој ќе го носи (премија за осигурување). 
Поради сложеноста на концептот на договорот 
за осигурување, односно на преносот на ризик 
од еден на друг носител на ризик, како и поради 
точно определување на условите под кои можат 
да се вршат работи на осигурување, современите 
држави преку посебни акти го определуваат си-
стемот на осигурувањето. 

Приклучувајќи се кон модерните текови на 
контрола врз финансиските системи, Република 
Македонија својата контрола врз осигурувањето 
ја извршува преку Законот за супервизија на оси-
гурување. Предметниот закон е донесен во 2002 

П Р О П И С И

Правна рамка на системот на осигурување во Република Македонија

ОСИГУРУВАЊЕТО - 
УПРАВУВАЊЕ СО РИЗИК

Приклучувајќи се кон модерните текови 
на контрола врз финансиските системи, 
Република Македонија ја извршува сво-
јата контрола врз осигурувањето пре ку 
Законот за супервизија на осигурување



Национално биро за осигурување 17

година и објавен во Службен весник бр. 27/2002. 
Од денот на неговото донесување, па до денес на-
правени се вкупно 9 измени и дополнувања, две 
исправки, донесени се девет одлуки од страна 
на Уставниот суд и изработен е еден пречистен 
текст. Претходното говори дека активно се рабо-
ти на регулација на системот на осигурување во 
Република Македонија и може да се очекува до-
несување на нов закон со кој ќе се отстранат не-
достатоците на постојниот. Во својата структура 
постојниот Закон за супервизија на осигурување 
е поделен во вкупно 18 делови.

Во Законот се определени условите под кои 
можат да се вршат работи на осигурување на жи-
вот, неживотно осигурување и реосигурување, 
работи на застапување во осигурувањето, осигу-
рително брокерски работи, основање, работење, 
супервизија и престанок на работата на тргов-
ските друштва за осигурување и реосигурување, 
осигурително брокерските друштва и дрштвата 
за застапување во осигурувањето, како и осно-
вањето и работењето на регулторот на осигу-
рителниот сектор. Анализирајќи го Законот за 
супервизија на осигурувањето може да се заклу-
чи дека Република Македонија преку својот ад-
министративно правен апарат има интенција на 
супервизија над работењето на сите претходно 
споменати субјекти. Во смисла на претходното 
говорат и одредбите од Законот кој се однесува-
ат на основањето на друштвата за осигурување, 
стекнувањето на квалификувано акционерско 
учество во друштвата за осигурување, управу-
вањето и надзорот над управувањето, како и 
престанокот на работењето што претставува со-
одветна дерогација на одредбите на Законот за 
трговските друштва и Законот за стечај. Анало-
гно, потребно е да се споменат и обврските кои 
друштвата за осигурување ги имаат во смисла на 
добивање на согласности и дозволи, различни 
видови на известувања и обврските кои се одне-
суваат на управувањето со ризик. Прецизноста 
и опфатот на Законот за супервизија на осигуру-
вање насочуваат дека законодавецот при донесу-
вање, односно измена и дополнување на законот, 
има интенција на формирање на ефикасен сис-
тем на осигурување, со цел заштита на правата 
на осигурениците и корисниците на осигурител-

ните услуги. Целта на законодавецот е насочена 
кон креирање на модерен, ефикасен и строго ре-
гулиран осигурителен пазар, кој ќе нуди квали-
тетни услуги и кој ќе даде значителен придонес 
во понатамошен развој на финансискиот сектор. 
Земајќи го предвид континуираниот развој на 
Агенцијата за супервизија на осигурување, од 
нејзиното основање во 2007 година до денес, се 
очекува остварување на целта на Законот за су-
первизија на осигурување. Во Законот за супер-
визија на осигурувањето е определен и регулато-
рот на системот на осигурувањето во Република 
Македонија, односно определена е Агенцијата за 
супервизија на осигурувањето. Агенцијата е де-
финирана како самостојно и независно регула-
торно тело со јавни овластувања која се грижи за 
законите и ефикасно функционирање на пазарот 
на осигурување со цел заштита на сопствениците 
и корисниците на осигурувањето. 

Не може да се зборува за правната рамка на 
осигурувањето во Република Македонија, а да 
не се споменат подзаконските акти кои согласно 
своите надлежности ги донесува Агенцијата за 
супервизија на осигурувањето. Пред сè, заради 
подетално утврдување на обврските на осигури-
телните друштва, Агенцијата за супервизија на 
осигурување има донесено повеќе правилници 
кои дефинитивно се насочени кон стаблизирање 
и воедначување на обврските на осигурувачите 
на пазарот на осигурување. Согласно своите над-
лежности утврдени во Законот за супервизија на 
осигурување, Агенцијата за супервизија на оси-
гурување веќе има донесено 36 подзаконски акти 
кои во својата суштина преставуваат подетално 
регулирање на правата и обврските предвидени 
во Законот. Доколку се изврши анализа на сите 
подзаконски акти, односно доколку се изврши 
анализа на опфатот на примена на предметни-
те акти, може да се заклучи дека истите детално 
ги определуваат правата и обврските пред сè на 
друштвата кои се вклучени во системот на оси-
гурување. 

Посебна алка во системот на осигурување во 
Република Македонија претставува Национал-
ното биро за осигурување. Како што е веќе добро 
познато, истото е основано од страна на две оси-
гурителни компании кои всушност се и првите 

Во Законот за супервизија на осигурувањето е определен 
и регулаторот на системот на осигурување во Република 
Македонија, односно Агенцијата за супервизија на 
осигурувањето

Моменталната поставеност на работите кои ги врши 
Националното биро за осигурување е дефинирана во 
Законот за задожително осигурување во сообраќајот, но и 
во некои други закони и подзаконски акти

компании кои го креираа осигурителниот биз-
нис во Република Македонија, а во овој момент 
членуваат сите друштва за осигурување, освен 
друштвата за животно осигурување. Моментал-
ната поставеност на работите кои ги врши На-
ционалното биро за осигурување е дефинирана 
во Законот за задожително осигурување во сооб-
раќајот, но и во некои други закони и подзакон-
ски акти (како што е Законот за безбедност на со-
обраќајот на патиштата каде е наведена обврска 
на Бирото за издавање на образец на Европски 
Извештај). 

Како посебен дел од осигурителниот систем 
во Република Македонија би можеле да ги споме-
неме Комисијата за осигурување од автомобил-
ска одговорност формирана согласно член 44 од 
Законот за задолжително осигурување во сооб-
раќајот и Гарантниот фонд формиран согласно 
член 58 од истиот закон. 

Од аспект на правната рамка на системот на 
осигурување на Република Македонија потреб-
но е да се споменат и посебните закони во кои 
се определени обврските за задолжително оси-
гурување од одговорност. Повеќе закони, во кои 
е определен начинот на работење на определени 
професии или дејности, определуваат обврски за 
задолжително осигурување од одговорност. Се 
работи за законот за адвокатурата, Законот за 
нотаријатот, Законот за извршување, Законот за 
ревизија, Законот за вршење на сметководствени 
работи, како и други закони. 

Внимание треба да се посвети на друштвата за 
осигурување, како и на дистрибутивните канали 
на истите определени со Законот за супервизија 
на осигурување. Специфика претставува што За-
конот за супервизија на осигурување ја регулира 
точната организациска форма на друштвата за 
осигурување, друштвата за застапување во оси-

гурување и осигурително брокерските друштва. 
Се поставува прашањето зашто сите задолжи-
телно се организираат во форма на акционерски 
друштва? Само би споменал дека специфика на 
севкупниот македонски финансиски систем е ор-
ганизацијата во форма на акционерско друштво, 
со следствена комплексност која ја даваат Зако-
нот за трговски друштва, Законот за хартии од 
вредност, Законот за едношалтерски систем и 
други закони и подзаконски акти. 

Од анализата на правната рамка на системот 
на осигурување во Република Македонија може 
да се заклучи дека осигурувањето е комплексна 
активност. Истото произлегува од сложеноста на 
предметот на работење на друштвата за осигу-
рување, како и од обврските кои истите ги пре-
земаат при склучувањето на договорите за оси-
гурување. Соодносот пак помеѓу предметните 
закони, правата и обврските на осигурувачите 
и осигурениците, одговорностите на друштвата 
вклучени во системот на осигурување кон регу-
латорите, правните проблеми кои произлегуваат 
при спроведувањето на одредбите од законите и 
подзаконските акти, двосмисленоста и недоре-
ченоста на определени законски и подзаконски 
одредби, начинот на работа и правната практика 
која произлегува од работата на друштвата кои 
се вклучени во системот на осигурување може да 
претставуваат интерес за анализа во други изла-
гања.

м-р Ивица Медарски
ВСС за корпоративно управување и 
усогласување со закони
Осигурување Македонија А.Д. Скопје - 
Виена Иншуренс Груп

Националното биро за осигурување на Репу-
блика Македонија на 30-ти октомври 2014 година 
одбележа 20 години од своето работење како член-
ка на Советот на бироа, попознат како Систем на 
зелена карта во присуство на претставници од Со-
ветот на Бироата во Брисел, Националните Бироа 
за осигурување од регионот, министерствата на 
Владата на Р. Македонија, Агенцијата за суперви-
зија на осигурувањето,осигурителните и брокер-
ски друштва, друштвата за застапување и други 
финансиски институции.

На прославата присуствуваа членови на Собра-
нието и Управниот одбор на Националното биро 
за осигурување, постојаните Комисии и одбори на 
Бирото, поранешни и сегашни вработени во Биро-
то.

Националното биро за осигурување на Репу-
блика Македонија веќе 20 години е професионална 
непрофитна организација која како рамноправна 
членка на Советот на Бироата е основана согласно 
Препораката бр.5 на Европската комисија според 
која Бирото има двојна гаранција:

1. Гарант е пред странските друштва за осигу-
рување, односно други членки на Советот 
на Бироата, дека штетите кои што се случе-
ни во Македонија со странски возила кои 
имаат важечка зелена карта ќе се решаваат 
со примена на одредбите на Законот за за-
должително осигурување во сообракајот.

2. Но, едновремено е гарант дека штетите кои 
се случени во земјите членки на Системот 
на зелена карта, а се предизвикани од наши 
возила со зелена карта издадена по овла-
стување на Националното биро за осигуру-
вање ќе бидат платени согласно законите, 
односно прописите на земјите во кои е слу-
чена сообраќајната незгода.

Одбележувањето на 20-годишниот јубилеј на 
Националното биро за осигурување имаше два 
дела, церемонијален и работен дел.

Поздравни обраќања
Г-дин Трајче Латиновски, генерален директор 

на Националното биро за осигурување, поздраву-
вајќи ги сите учесници на прославата на јубилејот, 
ја анализираше работата на Бирото во изминатите 
дваесет години. Националното биро за осигуру-
вање, согласно законските решенија и статутарни-
те норми низ годините ја остваруваше својата ми-
сија на внатрешен план како место каде друштвата 
за осигурување - членки кои работат на неживот-
ните осигурувања ги усогласуваат потребите и 
можностите, а на надворешен план ги застапуваше 
интересите на истите пред меѓународната заедни-
ца во системот на зелена карта. Како покарактери-
стични се: вршењето на работи согласно спогодби-
те за осигурување по зелена карта, застапувањето 
на членките пред меѓународните организации и 
Бироа, издавањето и печатењето на зелените карти 
за членките, информацискиот систем, апликација-
та централен систем на АО полси, зелени карти и 
штети. Посебен осврт е даден на работењето на 
Гарантниот фонд (од 02.05.2002г.), активностите 
за решавање на проблемот со неосигурени возила, 
фалсификувани зелени карти, но и на стратешките 
точки за работата на Бирото во наредниот период 
за едукација на сите субјекти инволвирани во биз-
нисот осигурување како одговор на современите 
предизвици .

Г-дин Митко Чавков, директор на Бирото за 
јавна безбедност на Министерството за внатреш-
ни работи, во својот поздравен говор ја истакна 
исклучително добрата соработка помеѓу Нацио-
налното биро за осигурување и разните сектори на 
Министерството за внатрешни работи (за гранич-
ни работи и миграции, за управно-надзорни рабо-
ти, центарот за сузбивање на организиран крими-
нал, централните полициски служби и др.) со цел 
да се заштитат интересите и правата на граѓаните 
како оштетени во сообраќајните незгоди.

Ј У Б И Л Е И

Одбележан јубилеј на Националното биро за осигурување

20 ГОДИНИ ЧЛЕНСТВО ВО
СОВЕТОТ НА БИРОА

Националното биро за осигурување на Република Македонија веќе 20 го-
дини е професионална непрофитна организација која како рамноправна 
членка на Советот на Бироата е основана согласно Препораката бр. 5 
на Европската комисија

На прославата со свој поздравен говор се об-
рати и генералниот секретар на Советот на Бироа 
од Брисел, г-ѓа Грет Флоре, која ја истакна добрата 
соработка со Бирото, неговата вклученост во сле-
дењето на сите процеси и новини во Системот на 
зелена карта, почитувањето на одредбите од Вна-
трешните регулативи, одржување на финансиска-
та стабилност на Системот, и др. Таа истакна дека 
очекува со новите стратегии во работењето кои ги 
презема новата менаџерска структура на Бирото, 
поголема ефикасност и напредок на Бирото во сев-
купното работење.

Г-дин Климе Поповски, претседател на Советот 
на експерти на Агенцијата за супервизија на осигу-
рувањето, во своето обраќање оцени дека Нацио-
налното биро за осигурување изминатите години 
одговорно и професионално ги извршуваше сите 
свои законски обврски како на меѓународен, така и 
на внатрешен план.Тоа го поткрепи со фактот дека 
тековно и континуирано Бирото непосредно било 
ангажирано во надминување на сите појави и про-
блеми во работењето на друштвата за осигурување 
за задолжителните осигурувања и пошироко. Во 
овој контекст е покрената идеја за прераснување на 
Бирото во поширока асоцијација на осигурителни 
субјекти-Здружение на осигурувачи на Македо-
нија, по примерот на земјите од регионот.

На свеченоста по повод 20 годишнината од ос-
новањето на Бирото, беа доделени Плакети за дол-

гогодишна успешна соработка на Министерството 
за финансии, Министерството за внатрешни рабо-
ти, Советот на Бироа од Брисел, Националните би-
роа на осигурувачите на моторни возила на Грција, 
Турција, Хрватска, Словенија, како и на г-ѓа Лепо-
сава Гелевска, заменик директор во Националното 
биро за осигурување. Во име на сите наградени се 
заблагодари г-дин Хрвоје Пауковиќ, директор на 
Хрватското биро за осигурување.

Одбележувајќи го јубилејот, Националното 
биро за осигурување го издаде првиот број на ча-
сописот за теорија и пракса на осигурувањето „МК 
Осигурување“. Долгогодишната потреба за изда-
вање на стручно списание од областа на осигуру-
вањето ја образложи главниот и одговорен уред-
ник на часописот, г-ѓа Мирјана Поп Талеска, која 
претставувајќи го часописот, истакна дека овој 
прв број е посветен на јубилејот на Националното 
биро за осигурување, и ги повика сите кои се дел 
од дејноста осигурување, активно да се вклучат во 
неговото стручно креирање со свои предлози, пре-
пораки и мислења.

Работен дел 
Во работниот дел на манифестацијата кој го 

предизвика вниманието на присутните се презен-
тирани три актуелни теми и е одржана работил-
ница за членовите на Стручниот одбор за зелена 
карта.

Г-дин Маријан Ќурковиќ од Р. Хрватска во сво-
ето инспиративно обраќање темелно ја образложи 

Доделување плакета за соработка со МВР

Излагање на проф. д-р Маријан Ќурковиќ, Р. Хрватска

со позитивни и негативни примери темата „Либе-
рализација на пазарот на задолжителното осигу-
рување од автомобилска одговорност – хрватско 
искуство“.Така ја објасни состојбата на админи-
стративно контолираниот пазар пред 2008 година, 
состојбата од 2008 до 2013 година означена како 
квази-либерализиран пазар и стварната либерали-
зација на пазарот од почетокот на 2014 година која 
започна со влегувањето на Хрватска во Европската 
Унија како рамноправна членка. Фактички либе-
рализацијата донесе нови производи и пакети за 
комбинации на осигурување со повеќегодишни по-
лиси, зголемување на бонусот до 75% со можност 
за откуп на губиток на бонус, дополнителни попу-
сти (за верност, километража, за семејна состојба 

и значење на осигуреникот и др.) што резултирало 
со пад на премијата во првите девет месеци на 2014 
година за 55.400.000 ЕУР. Иако има знаци на отрез-
нување од неповолната состојба, сепак се прогно-
зира дека во 2014 година вкупната премија од А/О 
ќе се намали за 20%. Изнесените примери и појави 
при либерализација на пазарот на задолжително-
то осигурување од автомобилска одговорност во Р. 
Хрватска треба да се земат во предвид при либе-
рализација на пазарот на задолжителното осигуру-
вање во Република Македонија.

Г. Хрвоје Пауковиќ, директор на хрватското 
биро за осигурување, ја презентираше темата „Не-
осигурени возила во Р. Хрватска, едукација и пре-
венција 2009-2014“. Кампањата под назив „Стоп за 
неосигурени возила“ за намалување на неосигу-
рените возила започнала во 2009 година со сеоп-

фатна акција на хрватското биро за осигурување, 
друштвата за осигурување и министерството за 
внатрешни работи преку голема медиумска кам-
пања и геокодирање на локации. Резултатите се 
многу позитивни.Така, на пример, од 203.571 нере-
гистрирани и неосигурани возила во 2009 година, 
во Хрватска на крај на 2013 година нерегистри-
рани и неосигурани возила се 28.342 возила, или 
пак примерот со пријавени штети од неосигурени 
возила повеќе од 1.600 штети во 2009 година со 
помалку од 550 штети во 2013 година. Акцијата е 
континуирана со редовна едукација на граѓаните 
за штетните последици, соработка со полициските 
органи за покренување на прекршочни постапки, 
остварување на национална програма за сигурност 
на патниот сообраќај и други институции.

Генералниот директор на Националното биро 
за осигурување на Р.Македонија, г-н Трајче Ла-
тиновски, во својата презентација ја претстави 
„Статистиката на неосигурени возила и рефунди-
рани штети преку Гарантниот фонд“. Анализиран 
е бројот на настанати и пријавени штети во Гарант-
ниот фонд во тековната година, при што се конста-
тира значително намалување на нивниот број од 
658 во 2009 година на 269 во 2014 година. Губит-
ници од неосигурените возила, покрај друштвата 
за осигурување и државата, се и причинителите 
на штетата, кои согласно законот имаат статус на 
регресни должници и треба да ја надоместат ис-
платената штета со камата. Бидејќи годишно се ис-
плаќаат околу 2.000.000 ЕУР. од Гарантниот фонд, 
се иницира сеопфатна кампања на сите заинтере-
сирани субјекти за намалување на бројот на неоси-
гурани возила во Република Македонија.

Работилницата за членовите на стручниот од-
бор за зелена карта на тема „Бироата за зелена кар-
та и кореспондентите во рамките на Системот на 
зелена карта“ ја водеше г-ѓа Тјаша Корбар од сло-
венското здружение за осигурување. Имајќи го 
во предвид значајното искуство во работењето со 
меѓународни штети, на мошне стручен начин ја 
објасни врската на Бироата за осигурување со ко-
респондентите кои обработуваат штети настанати 
на осигуреници од една земја во друга земја од по-
веке аспекти и нивоа, применувајќи ги меѓународ-
ните правила за решавање на меѓународните ште-
ти на Советот на бироа и законите на земјата во 
која се случила сообраќајната незгода. Исто така, 
се осврна на современата улога и одговорност на 
Националните бироа за осигурување за давањето 
на согласност при избор на кореспонденти, едука-
цијата на потенцијалните оштетени во сообраќајни 
незгоди со странски учесник, помош во давањето 
на информации, препораката кореспонденти нај-
често да бидат друштва за осигурување - членки на 
Бироа заради поголема непосредна контрола и др.

Лепосава Гелевска

НБО - факти за почит
• Македонското биро за осигурување е 

основано на 23.09.1992 г.
• Оснивачи се АД за осигурување 

„Македонија“ и „Полиса“-ДЗПО – Скопје.
• Бирото е регистрирано во Окружен суд 

- Скопје на 29.09.1992 г. и истиот ден е 
упатена молба за зачленување во Советот 
на Бироа во Лондон.

• Од 05.04.1994 г. се преименува во 
Национално биро за зелена карта - 
Скопје.

• Во 1994 г. во Бирото како оснивач се 
приклучува АД за осигурување „Вардар”.

• Национално биро за зелена карта- Скопје 
е примено за член на Советот на Бироата 
на Генералното Собрание одржано во 
Рим на 26.05.1994 г.

• Од 11.12.1997 г. носи назив Национално 
биро за осигурување – Скопје.

Aбандон - напуштање Општо правило во осигурување-
то е оштетениот осигурен предмет после надомест 
на стварната штета да остане во сопственост на 
осигуреникот. Може да се договори осигуреникот 
на осигурувачот да му го отстапи предметот и од 
него да побарува полн износ на осигурување. Ваква 
пракса постоеше долги години во бившо Југосло-
венските заедници за осигурување, пред се за оште-
тени моторни возила со каско осигурување. Ваков 
пристап во современите принципи на осигурување 
најчесто се прифаќа во транспортното осигуру-
вање.

Агенција за супервизија на осигурување на Маке-
донија - е основана како независно регулативно 
тело врзосновна Закон за супервизија на осигуру-
вање во 2009 г. со надлежности и овластувања да се 
грижи за законско и ефикасно функционирање на 
пазарот на осиурување, со цел заштита на права-
та на осигурениците. Согласно законот АСО врши 
Спроведување на супервизија над друштвата за 
осигурување, осигурителните брокерски друштва, 
друштвата за застапување во осигурувањето, оси-
гурителните брокери и застапници, правните лица 
кои се поврзани со друштвата за осигурување и 
Националното биро за осигурување, како и изда-
вање и одземање дозволи, согласности и лиценци, 
изрекување супервизорски мерки, донесување под-
законски акти и давање предлози за донесување на 
закони, членување во меѓународни асоцијации од 
областа на осигурувањето, соработување со други 
надзорни органи и поттикнување на развојот на 
осигурувањето.

Агент - ополномоштен посредник помеѓу осигурувачот 
и осигуреникот. Ги познава условите за осигуру-
вање и цените за одреден вид на осигурување кое 
го продава. Ги советува корисниците за изборот на 
соодветна полиса која најдобро ќе ги штити нивни-
те интереси за осигурување. За своето посредување 
наплатува провизија. Агентот може да работи за 
одредено друштво за осигурување или да е незави-
сен и работи за повеќе друштва за осигурување.

Агрегатен лимит - горна граница на обврската на оси-
гу рувачот за сите осигурени случаи остварени во 
една година на осигурување (на пример кај осигу-
рување од општа одговорност).

Адекватност на капиталот на друштвото за оси гу-
ру вање - должност на друштвото за осигурување 
да го одржува капиталот на ниво адекватно на обе-
мот и видот на работите кои ги обавува, односно 
превземените обврски, имајќи ги во предвид ри зи-
ците на кои е изложено во рамките на своето редов-
но работење.

Актуар - е стручно, специјализирано лице кое ги ана-
лизира проблемите од финансиска неизвесност и 
ризици, користејќи математички методи на тео-
рија на веројатност, статистика и финансиска мате-
матика. Работата на актуарот вклучува анализа на 
податоци од минатото, процена на постоечките ри-
зици и развој на моделите за проекција на идните 
настани.

Актуарски таблици - се состојат од комутативни бро-
еви на кои се темели пресметката на премија, ма-
тематичка резерва, откупните и капитализирани 
вредности и други параметри на животни осигу-
ру вања. Се изработуваат врз основ на таблици на 
смрт ност со примена на одредена камата.

Аконтација - делумно плаќање на премија или надомест 
на штета ако во моментот на исплата не се познати 
сите фактори за висина на премија или висина на 
вкупна штета. Може да се одреди и плати како дел 
од премија за осигурување, а осигурителното по-
критие да тече од исплатата на аконтацијата.

Активно осигурување - осигурување за заштита на 
интересите на одреден имот или права. Осигурен е 
имотниот интерес изразен со осигурена сума. Важи 
начелото на конкретна штета, што значи дека на-
доместот на штетата не може да биде поголем од 
стварната штета (осигурување од пожар и други 
природни непогоди, каско осигурување).

Амортизација - отпис на дел од набавната вредност на 
основното средство во согласност со неговиот рок 
на траење. Важен и неопходен фактор кој влиае на 
висината на премијата при заклучување на имотни-
те осигурувања и фактор кој влиае при утврдување 
на штета на осигурените предмети.

ПОИМНИК ЗА ОСИГУРУВАЊЕ

Антидатирање - впишување на поранешен датум во 
некој документ. Вака впишан датум во полисата за 
осигурување го менува почетокот на скаденцата на 
полисата спротивно на формалното траење на оси-
гурувањето, па може да предизвика барање за на-
домест на штета надвор од формалното траење на 
договорот за осигурување.

Антиселекција - феномен на зачестено нудење на по-
лоши отколку добри ризици од страна на оси гу-
рениците и договарачите на осигурување.

Бонус - попуст на премија за осигурување заради не-
пос тоење на штети во предходниот период на оси-
гурување, или ако односот помеѓу платената пре-
мија и исплатените штети бил поволен. Со износот 
од бонусот се намалува премијата за одреден про-
цент или фиксен дел при следната обнова на оси-
гурување.

Бордеро - листа, односно попис кој се користи во ре-
оси гурувањето. Бордеро на премии како список на 
ризици кои го сочинуваат портфелот на реоси гу-
реникот, бордеро на штети што е список на ризици 
по кои се случиле штети односно според кои во ми-
натиот период биле исплатени штети, во целост или 
делумно.

Брутопремија - износ кој осигуреникот го плаќа на 
осигурувачот за превземање на ризикот. Може да е 
вкупна премија по еден договор или за поединечен 
вид на осигурување или за група на осигурување. 
Вкупната премија како цена на осигурување се 
плаќа при заклучување на договорот за осигуру-
вање или според договор на двете страни. Висината 
на премијата зависи од утврдените тарифи на оси-
гурување кај конкретниот осигурувач. Законскиот 
термин е - премија за осигурување а тоа го означу-
ва збирот на функционална премија и режискиот 
додаток, при што функционалната премија пред се 
е техничка премија, но може да има и допринос за 
превентива ако е пресметан во премијата на осигу-
рување.

Видови на осигурувања - видовите на осигурувања-
кои се појавуваат во современото осигурување се 
многубројни и секојдневно се појавуваат нови. Во-
главно, општо позната поделба е на имотни осигу-
рувања и неимотни односно животни осигурувања, 
обавезни и доброволни.

Гарантен фонд - одреден износ кој го депонираат 
друштвата за осигурување кои во својот делокруг на 
работа имаат обавезно осигурување во сообраќајот. 
Гарантниот фонд постои заради извршување на об-
врски за штети настанати од неосигурени и непо-
знати моторни возила на територија на Македонија, 
фалсификувани зелени карти за штети настанати 
во странство и исплата на штети на друштва за оси-
гурување кои се во стечај. Гарантниот фонд може да 
е посебно правно лице или да постои во рамките на 
Националното биро за осигурување,

Гранично осигурување - се заклучува на граничен 
премин кога возило со странска регистрација при 

влез во Македонија нема доказ за осигурително 
покритие - зелена карта. Граничното осигурување 
е соодветно на домашна полиса за осигурување на 
моторно возило па според тоа со граничната поли-
са се покриваат штетите настанати на територија на 
Македонија до сумата на осигурување. Граничната 
полиса започнува да важи во моментот на заклучу-
вање и трае до 24 часот на датумот кој е наведен во 
полисата.

Групно осигурување - со една единствена полиса - до-
говор за осигурување, се заклучува осигурување за 
повеќе физички или правни лица ако по природа 
на нештата припаѓаат на одредена група која има 
исти економски интереси. Договорувачот на груп-
ното осигугување ги договара условите и ја плаќа 
вкупната премијата за осигурување. Осигурувачот 
својата обврска ја извршува поединечно за секој 
член на групата.

Густина на осигурување - Износ на премија за осигу-
рување по глава на жител на годишно ниво. Се ко-
ристи како показател за развиеноста на индустрија-
та на осигурување во некоја земја.

Датум на почеток на осигурувањето - моментот на 
започнување на осигурителната заштита односно 
моментот од кога осигурувачот почнува да го носи 
ризикот. Најчесто осигурувањето започнува после 
дваесет и четири часот од денот од кој гласи поли-
сата ако поинаку не е договорено. Кај граничното 
осигурување почнува од истиот момент (час, ми-
нута) кога се издава полисата, односно кога оси-
гуреникот влегува на територија на земјата за која 
немал друг вид покритие за возилото. Кај зелената 
карта започнува да важи во моментот кога возило-
то излегува од границите на земјата во која возило-
то е осигурено односно има седиште.

Делумна штета - ако осигурениот предмет не е потпол-
но уништен или од повеќе осигурени предмети се 
уништени само некои. Во таков случај, договорот за 
осигурување продолжува да тече до договорениот 
датум на полисата за осигурување, односно до ис-
тек на осигурување.

Делумно каско осигурување - осигурување кое по-
крива само некои ризици по избор на осигурени-
кот, па премијата зависи од одбраните ризици. Де-
лумното каско осигурување може да се воспостави 
со посебна полиса или како додаток на АО полиса

Делкредере осигурување - Вид на кредитно осигуру-
вање. Договарач е повереникот кој се обезбедува 
од неможност за наплата на своите побарувања од 
должникот. Ризиците се комерцијални и се повр-
зани со способноста на должникот да го исплати 
долгот или некомерцијални кога до неплаќање до-
аѓа поради воени, политички или катастрофални 
ризици. Должникот не е вклучен и не мора да знае 
за осигурителните односи на повереникот и осигу-
рувачот.

Подготвила: М. Поп Талеска

О Д  С В Е Т О Т  Н А  О С И Г У Р У В А Њ Е Т О

Целта на осигурувањето пред 
сè е обезбедување на фи нaн сиска 
сигурност. Од тие при чини се 
осигуруваат сите ви дови имот, 
станови, покуќни на, возила, жи-
вот, незгода. Ова се осигурувања 
кои се општо познати и спаѓаат 
во класичните осигурувања. За 
посебно скапи предмети како 
накит, уметнички дела, 
постои посебно додатно 
осигурување со иста цел 
- да се обезбеди финан-
сиска сигурност на има-
телот на тие предмети, 
односно осигуреникот. 
Но, некои осигурувања 
направени по барање на 
осигурениците, а прес-
метани и понудени со со-
одветна премија од стра-
на на осигурувачите ги 
преминуваат основните 
поими за вредности кои 
треба да се осигураат.

Во Австрија, Англија, 
САД постои осигуру-
вање кое покрива финан-
сиска штета настаната 
ако се откаже венчавка 
и тоа поради недоаѓање 
на еден од партнерите, 
ако дојде до поплавување на ло-
кацијата избрана за венчавање 
па дури и ако еден од партнерите 
се премисли и не сака да се вен-
ча, но и ако не дојдат музичарите 
или пак се загуби бурмата.

Лондонската осигурителна 
компанија Лојд како најстара и 
светски етаблирана, има најго-
лема збирка на необични полиси 
за осигурувања. Полисата со која 
некое лице е осигурено заради 
губење на влакна на градите, ако 
тоа било како влијае на неговиот 
имиџ или кариера, е разработена 
и не се однесува само на еден по-

себен ексцентричен случај. Оси-
гуреникот ќе добие надомест ако 
изгуби повеќе од 85% влакна на 
градите и докаже дека тоа е по-
следица од незгода.

Со пронајдокот на филмски-
те ленти и проекции на фил мови 
на почетокот на дваесеттиот век, 
кинематографите побарале да се 

осигураат ако некое лице почине 
во киносалата од смеење.

Осигурувањето заради мож-
ност од безгрешно зачнување во 
годината 2000 кога се претскажу-
вало доаѓањето на Бог било ку-
пено дури од 4500 осигуреници 
со осигурен износ од еден мили-
он фунти. Имено парите требало 
да обезбедат издршка за Исус.

Многубројни полиси се про-
дадени за премија од по 100-300 
фунти и покритие од милион 
фунти за пакетот на осигурување 
од вонземјани.Осигуреникот со 
фотографија или видео снимка 

и сведок треба да докаже дека 
како последица од киднапирање 
од вонземјани настапила бреме-
ност, дека му е вграден чип во 
телото и слично.

Осигурувањето на делови од 
тело кои на осигуреникот му се 
извор на заработка и навистина 
се негов „имот“, е вообичаено 
иако делува чудно.

Со осигурена сума од еден 
милион фунти познат Англиски 

комичар се осигурува од 
ризик на потполно гу-
бење на смисол за хумор. 
Дејвид Бекам е осигуран 
на сто деведесет милиони 
долари ако не е во мож-
ност да игра фудбал пора-
ди трајна повреда. Мараја 
Кери ги осигурува нозете 
на еден билион долари, а 
Хајди Клум на два милио-
ни. Џенифер Лопез ја има 
осигурано својата задни-
ца но не се знае износот 
на кој е осигурена. Глав-
ната актерка во серијалот 
„Грдата Бети“ својата на-
смевка ја осигурала на 10 
милиони долари.

Осигурувањето од ду-
хови, вонземјани и други 
видови абнормални поја-
ви воопшто не е ретко и 
има разни варијанти.На 

еден милион фунти е осигуран 
секој гостин во хотелот Ројал 
Фалкон од инвалидност или 
смрт предизвикани од привиде-
нија и други абнормални појави.

Осигурување од развод. Мла-
дите брачни парови може да се 
осигураат во случај на развод. 
Услов е да останат во брак нај-
малку 4 години. Месечната пре-
мија е 16 долари а доколку оста-
нат во брак десет години сума на 
осигурување е 27.500 долари.

М. Поп Талеска

НЕОБИЧНИ ОСИГУРУВАЊА

Лојд: институција за необични осигурувања



Живот Плус – идеална комбинација 
на квалитетно долгорочно штедење 
и осигурување на живот:

�� 	Загарантирана	заштита	во	текот	на	
целиот	период	на	осигурување;

�� 	Заштита	на	семејството	во	случај	
на	непредвидени	ситуации;

�� 	Заштита	на	животниот	стандард	
во	трета	животна	доба;

�� 	Исполнување	посебни	цели	како	што	
се	школување	на	деца,	патување	итн.

www.uniqa.mk

Животно 
осигурување

Мисли
ТРОЕН
ЏЕКПОТ!

Осигурајте се.

Сведоци сме на секојдневни глобални временски промени пожари, поплави, незгоди...
Незгодите се непредвидливи неизвесни и се независни од вољата на човекот. 

Како да изберете потполно осигурително покрите?

Како до референтна осигурителна компанија?

Одберете го Ин-Брокер АД Скопје да Ви помогне во:

 ` избор на осигурително покритие

 ` оштетно побарување

 ` обезбедување реосигурително покритие

Сопствен едукативен центар и 
партнер МАРШ со меѓународно 
осигурително искуство и премија 
2014 година од над 12 билиони 
долари годишно.

10 години лидери  
на осигурителниот пазар во 
делот неживотно осигурување 
и  реосигурување.

Теодосије Гологанов бр. 28 

Т. Д. Ц. Унија, кат 4, 1000 Скопје, Р. Македонија 

T: +389 2 3215 301 

Ф: +389 2 3215 301/111 

M: +389 70 367 150 

www.inbroker.com.mk

С И Г У Р Н О  О С И Г У РА Н И

ПОДИГНЕТЕ ЈА ВАШАТА ЛИЧНА СВЕСТ 
И ОДГОВОРНОСТ КОН СЕБЕ, ВАШИТЕ 
НАЈБЛИСКИ И ИМОТОТ КОЈ ГО ПОСЕДУВАТЕ  

ЧЛЕНКИ НА НАЦИОНАЛНОТО БИРО ЗА ОСИГУРУВАЊЕ


